
 
 

 
 
 

Laqgħa Pubblika 

L-Gimgha 14 ta’ Marzu, 2014 

Fl-Uffiċċju tal-Kunsill, fil-4.30p.m. 

 

Minuti tal-Laqgħa 

 
 Preżenti: 

Sur Paul Azzopardi          Sindku 

Sinjura Dr. Monica Vella Vici-Sindku 

Sur Domenic Zerafa       Kunsillier 

Sur George Zammit                Kunsillier 

Uffiċjali: 

Sinjura Sue-Ellen Bugeja        Segretarju Eżekuttiv 

Skuzata 

Sinjura Jeanelle Attard    Kunsilliera 

  

Għal-laqgħa kienu mistednin ir-residenti kollha tar-raħal.  Ħadd mir-residenti ma attenda. 

 

Ġie deċiż li nistennew sas 4.45p.m. qabel tibda l-Laqgħa.   

 

Fis-4.45pm intqalet it-talba tal-bidu. 

 

Is-Sindku qara r-rapport ta’ xogħol li sar matul is-sena li għaddiet.  Huwa spjega fid-

dettal ix-xogħol li qed iwettaq il-Kunsill.  Is-Sindku semma ukoll il-problemi li ltaqa’ 

magħhom il-Kunsill.  Rapport tad-diskors kollu tas-Sindku huwa mehmuz ma’ dawn il-

minuti. 

 

Is-Sindku ta rendikont ukoll ta’ kif ġew mqassma l-flus allokati mill-Gvern Ċentrali għas-

sena finanzjarja 2014 kif ukoll tal-pjanijiet tal-Kunsill ghat-tlett snin li gejjien.  

 

Il-Laqgħa spiċċat fis-5.15pm u ma sar l-ebda suġġeriment jew ilment peress li ebda 

resident ma attenda. 

 

 

 

Sue-Ellen Bugeja      Paul Azzopardi  

Segretarju Eżekuttiv      Sindku 



 
 

14 ta’ Marzu 2014 

 

Rapport tax-Xoghol li sar mill-Kunsill Lokali Xewkija matul is-Sena 2013 

 

 

Dan ir-rapport ser ikopri x-xogħlijiet u attivitajiet li saru mill-Kunsill Lokali tax-Xewkija 

matul is-sena 2013. 

 

Il-Kunsill Lokali Xewkija huwa organizzat b’tali mod li jkun jista’ jiffunzjona tajjeb 

sabiex jaqdi l-bżonnijiet tar-residenti ta’ dan ir-raħal.  Għalkemm il-poplu dejjem jistenna 

aktar milli aħna nistgħu nagħtu, ninsabu sodisfatti li bl-isforzi tagħna l-Kunsill wettaq 

diversi xogħlijiet ta’ ġid għar-raħal tagħna.   

 

Issa se nagħtu ħarsa lura biex naraw x’wettaq il-Kunsill matul l-aħħar sena.  Wettaqna 

diversi xogħlijiet utli għar-raħal tagħna.  Nibdew billi nsemmu x-xogħol li jsir permezz 

tal-Kuntratti.  Ix-xogħol isir minn diversi Dipartimenti tal-Gvern, Koperattivi u 

kuntratturi privati. 

 

Mad-Dipartiment tal-Indafa Pubblika l-Kunsill għandu l-kuntratt għat-Tindif tal-Latrini 

Pubbliċi.  It-tindif tat-toroq mhux urbana qed issir mill-ħaddiema tal-Kunsill tal-iskema 

ex WSC u tal-iskema tal-ETC.  Il-Ġbir ta’ Skart Goff qed isir mill-Kuntrattur GV Gozo 

Developments Ltd.  Il-Kunsill jara biex fejn jista’ jtejjeb dawn is-servizzi speċjalment fit-

tindif tat-toroq mhux urbani. Fl-istess toroq il-Kunsill għamel ukoll xogħol ta' livellar ta' 

toroq bit-torba. 

 

Il-Kuntratt għal Tindif tat-Toroq Urbani huwa responsabbli minnu l-kuntrattur Xewkija 

Tigers FC.  Il-Kunsill dejjem jistinka biex jara aktar indafa fir-raħal u għalhekk dejjem 

jieħu l-passi meħtieġa biex jara li l-Kuntrattur jagħmel dak ix-xogħol li jkun hemm 

bżonn.   

 

Il-Ġbir tal-Iskart Domestiku jsir mill-Koperattiva Għall-Indafa Pubblika (Għawdex).  Kul 

nhar ta’ Tlieta, issir il-ġbir ta’ skart riċiklat.  Il-Kunsill rega daħal fi ftehim mal-

kumpanija Greenpak li minn naħa tagħha qed tbattal u tnaddaf il-Bring in Sites li għandna 

fi Triq Widnet il-Baħar, Triq Ħġejjeġ, Triq Ta’ Ġokk u fi Pjazza tal-Barmil. Matul l-

aħħar xahar ta’ din is-sena bil-koperazzjoni ta’ Greenpak u l-ghaqdiet tax-Xewkija 

inqassmu boroż ħodor (tal-Greenpak) lir-residenti kollha tax-Xewkija biex dawn jibdew 

jitfgħu l-iskart riċiklabbli fihom. 

 

Il-Kunsill jieħu ħsieb biex jagħmel tabelli tat-traffiku ġodda jew ibiddel dawk li jkunu fi 

stat ħażin.  Il-marki tat-traffiku fit-toroq huma wkoll fir-responsabilta’ tal-Kunsill.      

 

Il-Kunsill huwa responsabbli ukoll minn Ġnien il-Kunsill, Ġnien il-Ħaddiem, Ġnien 

Castelvenere, il-‘Playing Field’ ta’ Triq Tal-Ħamrija, ‘round abouts/soft areas’ u Ġnejnet 

it-Tfal. Ix-xogħlijiet f’dawn il-ġonna qed isiru mill-ħaddiema li ġew assenjati mal-Kunsill 

taħt l-iskema tal-ex WSC kif ukoll tal-iskema tal-ETC.  L-istess ħaddiema jagħmlu 



 
 

xogħol ieħor li jkun hemm bżonn li jsir bħal per eżempju l-‘patching’ tat-toroq. 

Għalkemm il-Kunsill mhux kuntent bil-‘patching’ tat-toroq u jixtieq li jinksew aktar 

toroq bit-tarmak, kulħadd jifhem li ma tistax ma tippeċċjax il-ħsara li ssir fit-toroq 

speċjalment fix-xhur tax-xitwa għax inkella t-toroq jispiċċaw fi stat ħażin.   

 

Saru diversi toroq taħt l-iskema tal-PPP fejn f’ l-ewwel batch saru it-toroq:- Triq Keraba, 

Trejqet Keraba, Triq San Duminku, Triq is-Salib Imqaddes u Triq Sant Indrija.  Fit-Tieni 

batch saru Triq Arcipriet Grech, Triq Indri Borg u Triq l-Għarus.  F’din is-sena tlestit 

Triq San Elija u inbeda x-xogħol issa fuq Jean de la Vallette. 

 

Il-Kunsill kompla nstalla diversi lampi ġodda madwar ir-raħal.  Il-Kunsill jirċievi diversi 

talbiet biex jiġu nstallati lampi ġodda f’żoni fejn għadhom mudlama.  Peress li d-dwal tat-

toroq ġew devoluti lill-Kunsilli, il-Kunsill irid jipproċessa u jħallas biex jeħlu dawn il-

lampi l-ġodda.  Pero ta’ min jgħid li lampi ġodda f’toroq arterjali huma responsabbli 

minnhom il-Ministeru Għal Għawdex u t-Transport Malta.  Il-Kunsill huwa responsabbli 

wkoll mill-manutenzjoni tal-bozoz li hawn madwar ir-raħal tagħna.  Il-Kuntrattur li 

jagħmel dan ix-xogħol huwa Richard Cauchi.  Il-bozoz li huma mwaħlin ma’ arblu jew li 

jinsabu f’xi triq arterjali għadhom taħt ir-responsabilta tal-Gvern Ċentrali u għalhekk il-

manutenzjoni ta’ dawn il-bozoz issir mill-Korporazzjoni Enemalta.    

 

Bl-għajnuna tal-Kumitat ta’ Azzjoni dwar il-Proġett ta’ Park Reġjonali fil-Wied ta’ Mgarr 

ix-Xini, matul is-sajf 2013, fl-istess Wied ta’ Mgarr ix-Xini tkompla l-iskavar li kien 

inbeda fis-snin ta’ qabel.  Il-Kunsilli Lokali Ta’ Sannat u tax-Xewkija flimkien ħadmu 

biex issir  l-iskav arkeoloġiku.  Dan ix-xogħol sar bil-koperazzjoni tad-Dipartiment ta’ l-

Arkeoloġija u l-Istudji Klassiċi fi ħdan l-Universita’ ta’ Malta u tas-Sovrintendenza tal-

Patrimonju Kulturali.   

 

Il-Kunsill kompla b’ħidma kontinwa mal-Perit u entitajiet koncernati biex jinħargu l-

permessi neccessarji għal-Progetti taħt il-Mizura 313 u l-Fondi ta’ l-Eco Gozo. Dawn l-

imsemmija progetti ser jitkomplew fil-Gnien ta’ Blankas fejn ga inbeda x-xoghol ta’ 

interpretation centre u sar ukoll it-tindif fil-Gnien. Il-Kunsill għadu qed jistenna l-

permessi tal-MEPA fuq il- Public convenience u l-Girna taħt il-Mizura 313.  Taħt il-fondi 

tal-Eco Gozo il-Kunsill għamel il-ħitan tas-sejjieh u ser jitkompla x-xogħol ta’ signage u 

bankijiet madwar l-imsemmi gnien.  

 

Tkompla ix-xogħol fuq il-Latrina Pubblika fi Pjazza San Gwann Battista fejn il-kunsill 

kien applika taħt skema ‘Accessibilita Aħjar’ u ingħata l-amount ta’ 6,500 fuq dan il-

Progett.   

 

Il-Kunsill qed joffri servizz ta' 'internet' b'xejn għar-residenti kollha tax-Xewkija minn 

tlett postijiet differenti: mill-uffiċċju tal-Kunsill, mil-Librerija Pubblika u anke mill-

Pjazza San Ġwann Battista.  Tajjeb li tkunu tafu wkoll li l-Librerija Pubblika qed 

tinżamm miftuħa għal aktar ħin u l-Kunsill qed iħallas għas-servizz tal-Librara.    

 



 
 

Fil-pjazza kif ukoll madwar il-monument ta’ San Ġwann Battista li għandna fi Triq 

Widnet il-Baħar ħadna ħsieb li kull staġun nħawlu fjuri ġodda u b’hekk nagħtu dehra 

isbaħ lil dawn il-postijiet.  Barra li jixtri u jħawwel ix-xtieli l-Kunsill jieħu ħsieb it-tisqija 

li jkun hemm bżonn matul ix-xhur sħan tas-sajf.   

 

Il-Kunsill jieħu ħsieb li jorganizza wkoll attivitajiet kulturali matul is-sena.  Ta’ kull sena 

l-Kunsill jorganizza  diversi attivitajiet fi żmien il-Karnival.  Ma jonqsux il-

kompetizzjonijiet għall-aħjar kostumi u karrijiet.  Saret l-isfilata bil-karrijiet immexxija 

minn Banda Prekursur, serata fejn kienu mistiedna kumpaniji taż-żfin bil-kostum, 

karrijiet u maskri grotteski u serata oħra fejn saret il-kummittiva u l-kukkanja.  Matul il-

ħamest ijiem tal-Karnival kien hemm ukoll il-Karnival tradizzjonali, dak spontanju bis-

sehem ta’ daqqaqa bi strumenti tradizzjonali.  Il-Kunsill għamel applikazzjoni taħt l-

iskema tal-attivitajiet li ġiet aċċettata u permezz tagħha ingħata għajnuna ta’ €2,000. mis-

Segretarju Parlamentari ghal Kultura u Gvern Lokali, Ministeru ghal Ghawdex u Visit 

Malta li għenu sabiex intaffu ftit mill-ispejjeż meħtieġa sabiex isir il-Karnival.    

 

Giet organizzata l- ħarġa għall-anzjani ta’ l-Ghid.  L-anzjani jittieħdu jaraw diversi 

Knejjes madwar Għawdex u wara l-ħarġa jkunu mistiedna għall-ikla fejn anke tiġi  

organizzata t-tombla. 

 

F’April, fil-Muzew tal-Iskultura, ġiet organizzata serata mużikali bis-sehem ta’ Gaulitana.  

Kien hemm prezenti soprana Germaniza Katharina M. Kagel bis-sehem tal-Kor Gaulitana 

u bil-koperazzjoni ta’ Mro Colin Attard.  

 

Għat-tielet sena konsekuttiva l-Kunsill Lokali tax-Xewkija flimkien ma' l-Għaqda 

Drammatika Xewkija tellgħu id-Dramm Il-Fidwa fil-Gnien ta’ Blankas. Din ir-

rapprezentazzjoni kienet ta’ success kbir u hafna nies marru jarawha.  

 

Giet organizzata l-ħarġa għall-anzjani ta’ Jum l-Omm.  L-anzjani jittieħdu quddiesa u 

wara l-ħarġa kienu mistiedna għall-ikla ir-Ramla fejn giet organizzata t-tombla. 

 

Il-Kunsill organizza diversi korsijiet matul is-Sajf 2013 fosthom  Ingliż, Malti, 

Matematika, Story Telling, Paper Crafts, Sugar Crafts u Kinder 1 u Kinder 2.   

 

It-Tielet edizzjoni ta’ Fiori D’Argenta 2013 kienet ta’ success kbir.  Din l-attivita fuq tlett 

ijiem 14, 15, 16 ta’ Gunju 2013 li kienet tikonsisti f’muzika, zfin, artigjanant, Storja, 

Spettaklu, Kultura, Tradizzjonijiet, Folklor, Drama, loghob ghat-tfal, Sahtek l-ewwel, l-

akbar torta tal-bajtar ta’ San Gwann, wirja tal-falkuni, Wirja tal-Vetturi Antiki u Klassici, 

Hands on crafts ghat-tfal u hafna aktar. Mistidna specjali kienu Gianluca, Melanie 

Zammit, The Run, Cash and Band, u Alfie Fabri. Il-Kunsill għamel applikazzjoni taħt l-

iskema tal-attivitajiet li ġiet aċċettata u permezz tagħha ingħata għajnuna ta’ €3,000 mis-

Segretarju Parlamentari ghal Kultura u Gvern Lokali, Ministeru ghal Ghawdex u Visit 

Malta li għenu sabiex intaffu ftit mill-ispejjeż meħtieġa sabiex isir il-Fiori d’Argenta.  

F’din l-attivita’ hadu sehem l-Ghaqda tan-Nar u x-Xewkija Tigers b’ikla tradizzjonali. 



 
 

Fil-Kazin tal-Banda Prekursur kien hemm ukoll wirja ta Mattia Preti. Kien hemm ukoll 

defile taz-zwiemel bis-sehem tal-Mosta Scouts. 

 

Il-Program Muzikali tal-festa tal-Banda Prekursur li sar għal l-ewwel darba bil-

kollaborazzjoni tal-Kunsill Lokali. 

  

Fl-okkażżjoni tal-festa ta’ San Ġwann Qtugħ ir-Ras, il-Kunsill organizza l-ħuġġieġa ta’ 

San Ġwann bis-sehem tal-Banda Prekursur.  Din kienet is-sitt sena konsekuttiva li l-

Kunsill organizza din l-attivita u b’hekk din it-tradizzjoni fix-Xewkija qed terġa’ tingħata 

l-ħajja. Saret Fun Run fejn sar prezentazzjoni tal medalji lil dawk li ħadu sehem.  Il-

Kumitat tal-Armar organizzaw ikla tradizzjonali ukoll fil-Pjazza San Gwann Battista fejn 

għat-tieni sena ingħata l-Premju Ħidmet iz-Zgħazagħ. Dan il-Premju nghata lil  Keith Hili 

u l- Kumitat Zgħazagħ Brijuzi li hadu l-istess punti. 

 

Inħatar Sotto Kumitat Kulturali magħmul minn membru ta’ Kull għaqda gox-Xewkija. 

Dan il-Kumitat qed jieħdu ħsieb u jgħinu fl-attivitajiet li jkollu l-kunsill u l-affarijiet li 

jigu issugeriti fil-laqgħa jkunu bl-approvazzjoni tal-Kunsill. 

 

Inhatret mill-Kunsill Kristy Sciberras biex tkun ambaxxatrici tal-Vot 16 fil-lokalita’ tax-

Xewkija.  

 

Ta’ kull sena f’Novembru il-Kunsill qed ifakkar Jum ix-Xewkija billi nieħdu sehem fil-

quddiesa u jsiru kompetizzjonijiet għall-istudenti tal-iskola primarja. Saru wkoll 

attivitajiet sportivi fosthom tournament tal-Football. Gie organizzat ukoll il-programm 

mużikali mill-Banda Prekursur.  Waqt l-istess attivita ngħata wkoll il-Premju Ġieħ ix-

Xewkija li din is-sena ntrebaħ minn Louis Vella, li hu l-President tal-Banda Prekursur. 

Waqt is-serata kien hemm fashion show fejn kull participant inghata certifikat ta’ 

participazzjoni.   Din is-sena gie inawgurat monument tal-gwerra dedikat għal dawk 

kollha li tilfu ħajjiethom fil-gwerra. Prezenti għal kxif ta’ dan il-monument tal-gwerra 

kien il-Ministru għal Għawdex Dr Anton Refalo u l-Arc. Mons. Carmelo Mercieca 

flimkien mal-kunsilliera u qraba ta’ dawk li tilfu ħajjiethom fil-gwerra. Għal-ewwel sena 

l-Kunsill organizza l-attivita’ Wild West 2013.  Din l-attivita’ kienet tikonsisti fi zfin, ikel 

u loghob Western.  Kien hemm ukoll horse riding u  Calypso Trains Tours.  F’din  l-

attivita hadu sehem l-Għaqda Drammatika Xewkija u Għaqda Armar Xewkija.  Il-Kunsill 

sab għajnuna ukoll finazjarju mingħand il-Ministeru għal Għawdex u l-HSBC. Gie 

ippublikat u tqassam id-drawing book  fuq ix-Xewkija għal year 3 u 4 lit-tfal li huma 

mix-Xewkija u li jattendu skola Primarja x-Xewkija u skejjel oħra barra mix-Xewkija. 

Dan il-ktieb kien xogħol u ricerka min Dr Raymond Xerri u pittura ta’ Paul Falzon. 

 

Fi żmien il-Milied 2013 il-Kunsill organizza ħarga għat-tfal kollha mix-Xewkija.  Tiġi 

organizzata ukoll ħarġa għall-anzjani.  L-anzjani jittieħdu jaraw diversi presepji madwar 

Għawdex u wara 

l-ħarġa jkunu mistiedna għall-ikla fejn anke tiġi  organizzata t-tombla.    Il-Kunsill ħa 

ħsieb biex għal darb’oħra jagħmel it-tiżjin tal-Milied fi Pjazza San Ġwann Battista.  

 



 
 

Il-Kunsill organizza wkoll attivitajiet sportivi għal kull eta’.  Sezzjonijiet sportivi li ġew 

organizzati matul is-sena 2013 ‘Schools on the move’ li huma mmirati għat-tfal tal-

iskola, General Fitness u Aerobics li dawn kienu immirati aktar għal dawk l-adulti li ma 

jipprattikawx xi sport ieħor.  Dawn il-korsijiet setgħu jsiru bil-koperazzjoni tal-Ministeru 

ghall-Intern, il-Kunsill Malti Għall-Isports (KMS) u tas-Segretarjat Parlamentari Għaż-

Żgħażagħ u Sport.  Dawn il-korsijiet u oħrajn ser jerġgħu jsiru matul is-sena 2014 wara li 

l-Kunsill ġie nfurmat li l-applikazzjoni tiegħu dwar l-iskema tal-isports ġiet aċċettata. 

 

Anzjani mir-raħal tagħna komplew jattendu d-Day Centre t’Għajnsielem.  F’dan iċ-

Ċentru isiru diversi attivitajiet interessanti għall-anzjani.  Trasport għal dan iċ-Ċentru qed 

jiġi mħallas mill-Kunsill.  Dan d-Day Centre qed jitħaddem wara li sar ftehim bejn il-

Ministeru Għal Għawdex, il-Kurja u l-Kunsilli Lokali li jagħmlu użu mill-istess Ċentru. 

 

Nagħlaq billi nirringrazzja lill-sħabi l-Kunsilliera tal-għajnuna u l-appoġġ kontinwu li 

jagħtuni matul is-sena u lill-ħaddiema kollha tal-Kunsill. 

 

   

   

 

 

Paul Azzopardi 

Sindku 

 


